
ISSUES OF MODERNIZING STATE AND SOCIETY IN THE VIEWS OF KHOREZM
JADIDS
ANNOTATION
This article highlights the efforts of the Khorezm jadids to modernize state and public life,
and their attempts to implement this path, paying special attention to the development of literature,
art, and the press in order to widely disseminate their ideas among the population.

KIRISH VA DOLZARBLIGI

Insoniyat hayotining davlat va jamiyat qurilishiga doir asriy tajribalari har doim ijtimoiy
munosabatlarni yangicha yondashuvlar asosida tartibga solish borasidagi ilg‘or g‘oya va
yondashuvlarning qaror toptirilishiga olib kelgan. Mazkur yondashuvlarning mohiyati so‘nggi
yillarda umumiy tarzda “modernizatsiyalash” tushunchasi yordamida ifodalanib kelinmoqda. Xo‘sh,
“modernizatsiya” tushunchasi lug‘aviy jihatdan qanday ma’noni anglatadi? Ushbu tushuncha
negizida qanday holat tavsiflanadi?

Modernizatsiya (ingl. “modern”—zamonaviy, ilg‘or, yangilangan)— obyektning yangi talablar
va me’yorlar, texnik ko‘rsatmalar, sifat ko‘rsatkichlariga mos ravishda yangilanishi sanaladi.
Odatda modernizatsiya jarayonida mashinalar, dastgohlar, ishlab chiqarish qurollari hamda
texnologik jarayonlar yangilanadi [2]. Biroq, ilm-fan, texnika, ishlab chiqarish va
texnologiyalarning rivoji tufayli jamiyat ham rivojlanishning muayyan bosqichidan yanada
takomillashgan, oldingisiga nisbatan taraqqiy qilgan bosqichga o‘tadi.

METODLAR VA O‘RGANILISH DARAJASI
Mazkur tadqiqot tarixiy-falsafiy, taqqosloviy va kontent-tahlil metodlari asosida olib borildi.
Birinchidan, modernizatsiya tushunchasining lug‘aviy va nazariy asoslari nemis olimi V. Sapfning
klassik yondashuvlari asosida tahlil qilindi. Ikkinchidan, XIX asr oxiri va XX asr boshlaridagi
Xorazm jadidlarining ta’lim tizimidagi, ijtimoiy-siyosiy va matbuot faoliyatidagi yondashuvlari
o‘rganildi. Uchinchidan, Yangi O‘zbekiston taraqqiyot strategiyasidagi ilg‘or tamoyillar bilan
tarixiy jarayonlar o‘rtasida konseptual bog‘ligliklar aniglab berildi.
NATIJALAR VA MUHOKAMA

Modernizatsiyani tarixiy-falsafiy talqinda ifoda etgadigan bo‘lsak, bunda miqdor
o‘zgarishlarining tub sifat o‘zgarishlariga aylanishi nazarda tutiladi. Jumladan, o‘rta asrlarda agrar
xarakter kasb etgan jamiyat ilm-fan, texnika, sanoat va ishlab chiqarishning rivojlanishi bilan
industrial jamiyatga aylanishi bunga misoldir. Nemis olimi V.Sapf modernizatsiyani uch jihatda
ko‘rib chiqadi: 1) sanoat inqilobi boshlangan dunyoviy jarayon sifatida, bu jarayonda
modernizatsiya qilingan jamiyatlarning kichik guruhi rivojlanishda katta muvaffaqiyatlarga erishdi;
2) ko‘p qirrali jarayon sifatida, bu jarayonda taraqqiyotda orqada qolganlar oldinga o‘tganlarga
yetib boradi; 3) modernizatsiya qilingan jamiyatlarning innovatsiyalar va islohotlar yo‘lidagi yangi
chaqiriqlarga munosabati sifatida [3]. Shu o‘rinda, Xorazm jadidlari konsepsiyalarida ko‘proq
ko‘zga tashlangan ijtimoiy modernizatsiya to‘g‘risida ham to‘xtalsak. Ijtimoiy modernizatsiya
jamiyatning ijtimoiy tizimdan ochiq fuqarolik jamiyatiga aylanishini anglatadi. Ushbu turdagi
modernizatsiya negizida jamiyatning ijtimoiy qatlamlarida umumiy yoki xususiy xarakterdagi
yangilanishlar sodir bo‘ladi. Shu jumladan, ta’lim sohasidagi yangilanishlar ham. Ta’lim tizimining
modernizatsiyasi — jamiyatning ijtimoiy, iqtisodiy va madaniy extiyojlarini, uning malakali
kadrlarga, shaxsning esa sifatli ta’lim olishga bo‘lgan talabini qondirish, ta’lim tizimini barqaror
rivojlanishini ta’minlash maqsadida mavjud mexanizmning qayta ishlab chiqilishi yoki
takomillashtirilishini bildiradi. Mazkur modernizatsiya shaxsni o‘qitish va tarbiyalashga oid eng
yaxshi an’analarni saqlab qolgan va boyitgan holda majmuaviy xarakter kasb etib, ta’lim tizimining
barcha sohalarini to‘la qamrab oladi va jamiyatda qaror topgan malakali mutaxassislarni tayyorlash
borasidagi ehtiyojni qondirishga xizmat qiladi. Xorazm jadidlarining dastlabki faoliyat bosqichida
ta’lim tizimiga katta e’tibor qaratilishining sabablari ham aynan shunda. Chunki, ta’lim tizimini
modernizatsiyalash orqali quyidagi muhim ijtimoiy vazifalar hal qilinadi:

- har bir shaxsning to‘laqonli ta’lim olishida teng huquqliligi va ta’lim olishning ochiqligi
ta’minlanadi;

- uzluksiz ta’lim tizimida yangi sifat ko‘rsatkichlariga erishiladi;
- davlat va jamiyatning qo‘llab-quvvatlashi negizida ta’lim tizimi xodimlarining ijtimoiy
maqomi va kasbiy kompetentligini rivojlantiriladi;

- ta’lim tizimining davlat va jamoatchilik boshqaruviga asoslanganlik tamoyiliga muvofiq
ta’lim jarayoni ishtirokchilari — talabalar, pedagoglar, ota-onalar va ta’lim muassasalarining roli
oshiriladi [5]

XIX asr oxiri XX asr boshlarida siyosiy, madaniy, iqtisodiy jihatdan inqiroz holatiga tushib
qolgan mustamlaka tizimi tufayli rivojlanish past darajada bo‘lgan o‘lkada Xorazm ziyolilari
podsho Rossiyasining mustamlakachilik zulmidan qutulish, o‘z milliy davlatchiligini tuzish,
igtisodiy va madaniy taraqqiyotga yo‘l ochish, xalqqa ziyo tarqatish choralarini ko‘rdilar.

Xorazm jadidlari o‘lkadagi qoloq iqtisodiy, ijtimoiy va madaniy sharoitda yashayotgan
xalqlarni ma’rifatli qilish, jamiyat hayotida ijtimoiy va madaniy islohotlar o‘tkazish, pirovardida
milliy hurriyat goyalarini hayotga tadbiq etish magsadini o‘z oldiga qo‘ygan edi. Shuningdek,
ilg‘or fikrlovchi, oliy ma’lumotli va ziyoli yoshlar ham Xiva xonligida jadidchilik harakatining
shakllanishiga o‘z hissasini qo‘shgan bo‘lib, ular keyinchalik Polvonniyoz Hoji Yusupov
boshchiligida “Yosh xivaliklar” partiyasining yaratilishida ishtirok etdi. Bu harakatda qozikalon
Bobooxun Salimov muhim o‘rin tutardi. “Yosh xivaliklar” partiyasi sekin-asta Xiva xonligining
asosiy siyosiy kuchiga aylandi, partiya a’zolari mustaqillik va taraqqiyot tarafdorlari edilar.

Xiva xonligida jadid matbuoti yo‘qligiga qaramay, mahalliy ziyolilar Usmonli saltanati,
Eron va Rossiyada, shuningdek, Toshkent, Samarqand va Buxoroda chop etilayotgan jadid gazeta
va jurnallari bilan tanishish imkoniyatiga ega bo‘lishdi. Yangicha o‘qitish musulmon bolalariga
qisqa vaqt ichida dunyoviy, diniy ta’lim berish dasturi asosida olib borildi. Bu dasturga ko‘ra
maktablarda o‘qitish tizimi ikki bosqichdan iborat bo‘lgan. Birinchi bosqich ibtidoiy qism deb
atalib, uning tahsil muddati 4 yil bo‘lgan. Birinchi bosqichni tugatgan shogird eski maktabda 10 yil
o‘qigandan ko‘ra yaxshiroq savod chiqargan. Ikkinchi bosqichni muvaffaqiyatli tugatgan shogird
arabcha, forscha, turkiy tilda bemalol so‘zlashib, ruschada erkin gaplasha olar edilar.

Xorazm jadidlarining matbuotchilik faoliyatiga keladigan bo‘lsak, ular tomonidan Turkiston
yoki Buxoro jadidlaridan farqli o‘laroq, gazeta va jurnallar nashr etilmagan. Biroq, chetdan kirib
kelgan matbuot Xorazm jadidlarining g‘oyaviy shakllanishida muhim rol o‘ynagan.

Xiva xonligiga Rossiyaning Qrim, Kavkaz, Orenburg, Qozon, Toshkent va Samarqand
shaharlaridan, Turkiya va Erondan o‘zbek, rus, tatar, turk va fors tillarida nashr qilingan gazeta,
jurnal va kitoblar keltirilib tarqatilgan. Jumladan, “Taraqqiy”, “Xurriyat”, “Najot” (Toshkent),
“Vaqt” (Orenburg), “Tarjimon”, “Ma’lumot” (Qrim), “Typkectanckuii kyprep”, “TypkecTanckas
Ty3emHas rasera”’ (Toshkent), “Iqtisod va taraqqiyot”, “Ixdam” (Turkiya), “Xabl ul-Matin”
(Hindiston) va boshqa gazetalarda Yevropa, Rossiya va Sharq davlatlarida yuz berayotgan siyosiy
voqealar, milliy-ozodlik kurashlari hamda ilg‘or millat ravnaqi, milliy birdamlik, mustagqillik,
ozodlik va xalgni ma’rifatli qilish kabi jadidchilik g‘oyalariga oid materiallar e’lon qilinardi [1].

Xorazmdagi birinchi mahalliy gazeta “Inqilob quyoshi” gazetasi bo‘lib, muvaqqat inqilobiy
hukumat tuzilganidan keyin 1920-yil 8-martdan chop etila boshlangan. “Inqilob quyoshi” gazetasi
Quyi Amudaryo havzasi xalqlari siyosiy, ijtimoiy-igtisodiy, madaniy, ma’rifiy hayotida sodir
bo‘layotgan vogqeliklarni o°z sahifalarida yoritgan. Muxbirlar K.Boltayev, Q.Beregin, O.Safayeva,
U.Qurboniy, M.Ismoiliy, E.Devonov, X.Eshmuratov singari partiya xodimlari va qishloq xo‘jaligi
muxbirlari Faqiriy, Xorazmiy, Mutrib, Partav, Chokar, Mug‘anniy, Soib Nazariy kabi yozuvchi,
shoirlar gazeta faoliyatida ishtirok etishgan. 1925-yilga kelib, “Inqilob quyoshi” gazetasi bir oyda
25 marta chiqa boshladi, oyiga 8600 nusxaga ko‘paytirildi. “Inqilob quyoshi” gazetasi 1939-yil
avgust oyidan yangi nom bilan “Xorazm haqiqati” deb atala boshlangan [4].

Rossiya fevral demokratik inqilobi arafasida Xorazm jadidchiligi yetuk siyosiy harakatga
aylandi. Agar birinchi jahon urushidan keyin jadidlar parlamentar monarxiya uchun kurashgan
bo‘lsalar, fevral inqilobidan so‘ng Xorazm jadidlarining “taraqqiyparvarlar” oqimini tashkil qilgan
radikal qismi ancha keng qamrovli, bir qator siyosiy talablarni ilgari surgan. Ular qatoriga mahalliy
aholi huquqlarini kengaytirish, o‘lkani boshqarish yuzasidan asosli islohotlar o‘tkazish, asosiy
demokratik erkinliklarni ta’minlash, avvalo, milliy matbuot erkinligini ta’minlash, mutlaq
monarxiyani konstitutsion tuzum bilan almashtirish kabilar kiradi.

Xorazm jadidlari zamonaviy yangiliklarga qarshi bo‘lgan mutaassib kuchlarning
qarshiligiga qaramasdan, san’at va uning har qanday turi insonni ma’naviy kamolotiga xizmat

qiluvchi, dunyoqarashini yuksaltiruvchi ijtimoiy ong shakli ekaninini yaxshi tushunganlar. Bu
narsa, ya’ni san’atning ijtimioily ahamiyati Yangi O‘zbekistonni rivojlantirishda ham muhimligi
anglab yetildi. Jumladan, O°zbekistonni rivojlantirishning Taraqqiyot strategiyasida muhim vazifa
sifatida madaniyat va san’at sohalarini yanada rivojlantirish, madaniyat muassasalari va
obyektlarining moddiy-texnika bazasini yaxshilash belgilandi.

- Madaniyat va san’at sohasi vakillari, ijjodkorlar, shuningdek, ushbu sohada faoliyat olib
borayotgan professor-o‘qituvchi va xodimlarni moddiy qo‘llab-quvvatlash hamda ularning yashash
sharoitlarini yaxshilash.

-Teatr san’atini rivojlantirish va uning moddiy-texnika bazasini mustahkamlash.

- Hududlarda yangi madaniyat obyektlarini barpo etish va ularning samarali faoliyat olib
borishini ta’minlash.

- Milliy madaniyatni xalqaro darajada ommalashtirishga qaratilgan tadbirlarni hududlarda
o‘tkazishni joriy etish.

- O‘zbek xalqi madaniyati va san’atini rivojlantirishga munosib hissa qo‘shgan atoqli
jjodkor ziyolilar yubileylarini munosib nishonlash, hayoti va faoliyatini keng targ‘ib qilish,
xotirasini abadiylashtirish.

- Respublika hududida joylashgan madaniy meros obyektlarini saqlash, restavratsiya va
konservatsiya qilish bilan bog‘liq kompleks tadbirlarni amalga oshirish [5].

XULOSA

Jadidlar nafaqat taraqqiyparvar shaxslar, balki fikrlovchi yoshlarni, shuningdek, barcha
taraqqiyparvar ziyolilarni o‘z ortidan ergashtira oldi. Ularning faoliyati va dasturi kelajak uchun
namuna bo‘ldi. Jadidlar tomonidan jamiyatda pishib yetilgan ijtimoiy vazifalarni tadrijiy-
islohotchilik tamoyillari asosida hal etish ishlab chiqilganligi, ularning formatsion-institutsional
o‘zgartirishlarni, mustamlaka tuzumni tubdan yo‘qotishning maksimal darajada samarali yo‘llarini
tanlay bilganliklari, shubhasiz, ularning tarixiy xizmatlaridir.

